
აფხაზეთის ოკუპირებულ ტერიტორიაზე მცხოვრები მოსახლეობის
საჭირო სამედიცინო საშუალებებით უზრუნველყოფის მიზნით საკოორდინაციო მექანიზმისათვის (გაეროს განვითარების
პროგრამა (UNDP), პროექტი „დიალოგი“) საქართველოს შრომის, ჯანმრთელობისა და სოციალური დაცვის სამინისტროს ან მის სახელმწიფო კონტროლს დაქვემდებარებული საჯარო სამართლის იურიდიული პირის ბალანსზე რიცხული ფარმაცევტული პროდუქტისა
და სამედიცინო დანიშნულების საგნების გადაცემის შესახებ

	1. „სახელმწიფო სტრატეგიის ოკუპირებული ტერიტორიების მიმართ – ჩართულობა თანამშრომლობის გზით დამტკიცების შესახებ“ საქართველოს მთავრობის 2010 წლის 27 იანვრის #107 განკარგულებით დამტკიცებული №1 დანართის IV თავის (სტრატეგიის მიზნები) მე-4 პუნქტისა და „ჩართულობის სტრატეგიის სამოქმედო გეგმის დამტკიცების შესახებ“ საქართველოს მთავრობის 2010 წლის 3 ივლისის #885 განკარგულებით დამტკიცებული №1 დანართის (ჩართულობის სტრატეგიის სამოქმედო გეგმა) IV თავის (ჩართულობის ინსტრუმენტები) პირველი პუნქტის შესაბამისად, აფხაზეთის ოკუპირებულ ტერიტორიაზე მცხოვრები მოსახლეობის ჰუმანიტარული დახმარების მიზნით შერიგებისა და სამოქალაქო თანასწორობის საკითხებში საქართველოს სახელმწიფო მინისტრის აპარატის შუამდგომლობის საფუძველზე, გადაეცეს საკოორდინაციო მექანიზმს (გაეროს განვითარების პროგრამა (UNDP), პროექტი „დიალოგი“) 2017 წლის განმავლობაში საქართველოს შრომის, ჯანმრთელობისა და სოციალური დაცვის სამინისტროს ან მის სახელმწიფო კონტროლს დაქვემდებარებული საჯარო სამართლის იურიდიული პირის ბალანსზე რიცხული ფარმაცევტული პროდუქტი (კერძოდ, წამალი, ვაქცინა და ა.შ.) და სამედიცინო დანიშნულების საგნები.
	2. შერიგებისა და სამოქალაქო თანასწორობის საკითხებში საქართველოს სახელმწიფო მინისტრის აპარატის შუამდგომლობის შესაბამისად, საქართველოს შრომის, ჯანმრთელობისა და სოციალური დაცვის სამინისტრომ ან მის სახელმწიფო კონტროლს დაქვემდებარებულმა საჯარო სამართლის იურიდიულმა პირმა უზრუნველყოს საკოორდინაციო მექანიზმისათვის (გაეროს განვითარების პროგრამა (UNDP), პროექტი „დიალოგი“) 2017 წლის განმავლობაში ამ განკარგულებით გათვალისწინებული შესაბამისი საქონლის გადაცემა.

განმარტებითი ბარათი 

,,აფხაზეთის ოკუპირებულ ტერიტორიაზე მცხოვრები მოსახლეობის
საჭირო სამედიცინო საშუალებებით უზრუნველყოფის მიზნით საკოორდინაციო მექანიზმისათვის (გაეროს განვითარების პროგრამა (UNDP), პროექტი „დიალოგი“) საქართველოს შრომის, ჯანმრთელობისა და სოციალური დაცვის სამინისტროს ან მის სახელმწიფო კონტროლს დაქვემდებარებული საჯარო სამართლის იურიდიული პირის ბალანსზე რიცხული ფარმაცევტული პროდუქტისა
და სამედიცინო დანიშნულების საგნების გადაცემის შესახებ“ 

საქართველოს მთავრობის განკარგულების პროექტთან დაკავშირებით


ინფორმაცია საქართველოს მთავრობის განკარგულების პროექტის შესახებ
განკარგულების პროექტის მიზანია აფხაზეთის ოკუპირებულ ტერიტორიაზე მცხოვრები მოსახლეობის 2017 წლის განმავლობაში საჭირო სამედიცინო საშუალებებით უზრუნველყოფა. 
 განკარგულების პროექტის თანახმად, შერიგებისა და სამოქალაქო თანასწორობის საკითხებში საქართველოს სახელმწიფო მინისტრის აპარატის შუამდგომლობის საფუძველზე, საქართველოს შრომის, ჯანმრთელობისა და სოციალური დაცვის სამინისტრო ან მის სახელმწიფო კონტროლს დაქვემდებარებული საჯარო სამართლის იურიდიული პირი უზრუნველყოფს საკოორდინაციო მექანიზმისათვის (გაეროს განვითარების პროგრამა (UNDP), პროექტი „დიალოგი“) 2017 წლის განმავლობაში ფარმაცევტული პროდუქტის (კერძოდ, წამალი, ვაქცინა და ა.შ.) და სამედიცინო დანიშნულების საგნების გადაცემას.
განკარგულების პროექტის მიღებით გამოწვეული საფინანსო-ეკონომიკური შედეგების გაანგარიშება
განკარგულების პროექტის განხორციელება არ გამოიწვევს რაიმე სახის საფინანსო-ეკონომიკურ შედეგებს.
	განკარგულების პროექტის მიღება არ იქონიებს გავლენას ბიუჯეტის საშემოსავლო და ხარჯვით ნაწილებზე.
	განკარგულების პროექტის მიღება არ ითვალისწინებს სახელმწიფოს მიერ ახალი ფინანსური ვალდებულებების აღებას.
განკარგულების პროექტის მოსალოდნელი შედეგები
	განკარგულების პროექტის მიღება  გავლენას იქონიებს საქართველოს შრომის, ჯანმრთელობისა და სოციალური დაცვის სამინისტროსა და მის სახელმწიფო კონტროლს დაქვემდებარებულ საჯარო სამართლის იურიდიულ პირზე.
განკარგულების პროექტის განხორციელების ვადები
	განკარგულების პროექტის განხორციელება ვადებთან არ არის დაკავშირებული.
განკარგულების პროექტის ავტორი და წარმდგენი
	განკარგულების პროექტის ავტორი და წარმდგენია შერიგებისა და სამოქალაქო თანასწორობის საკითხებში საქართველოს სახელმწიფო მინისტრის აპარატი.
